
[bookmark: _GoBack]Հոդված 1. Օրենքի 11-րդ հոդվածի 1-ին մասում 3-րդ կետից հետո լրացնել հետևյալ բովանդակությամբ նոր՝ 3.1-ին և 3.2-րդ կետերով. 
«3.1) սահմանում է աշխատանք փնտրող անձի կարիքների գնահատման հարցաթերթիկի, ամփոփ եզրակացության ձևերը, աշխատանք փնտրող անձի զբաղվածության ապահովման անհատական ծրագրի, անհատական ծրագրի իրականացման վերաբերյալ երկկողմ պայմանագրի, զբաղվածության պետական ծրագրերի իրականացման նպատակով կնքվող պայմանագրերի օրինակելի ձևերը.
3.2) հաստատում է զբաղվածության պետական ծրագրերի իրականացումն ապահովող աշխատանքի տեղավորման ոչ պետական կազմակերպությունների աշխատանքի տեղավորման ծառայություններից օգտվելու աջակցության տրամադրման հավաստագրի, մասնագիտական ուսուցման ուղեգրի ձևերը, գործազուրկներին այլ վայրում աշխատանքի տեղավորման աջակցության տրամադրման ծրագրով նախատեսված աշխատավարձի հավելման չափերը` ըստ մասնագիտությունների, ձեռք բերած մասնագիտությամբ առաջին անգամ աշխատաշուկա մուտք գործող գործազուրկների՝ գործատուի մոտ մասնագիտական աշխատանքային փորձ ձեռք բերելու համար աջակցություն տրամադրելու ծրագրին գործազուրկ(ներ)ի մասնակցության մասին, աշխատաշուկայում անմրցունակ անձանց աշխատանքի տեղավորման դեպքում գործատուին աշխատավարձի մասնակի փոխհատուցման տրամադրման ծրագրով աշխատող անձի (անձանց) աշխատանքային գործունեության մասին, աշխատաշուկայում անմրցունակ անձանց աշխատանքի տեղավորման դեպքում գործատուին աշխատավարձի մասնակի փոխհատուցման տրամադրման ծրագրով աշխատող, հաշմանդամություն ունեցող անձի ուղեկցողի աշխատանքային գործունեության մասին` գործատուի կողմից տարածքային կենտրոն ներկայացվող տեղեկանքների ձևերը, հողօգտագործողներին աջակցության գործարար ծրագրի և աշխատանքների կատարման պլան-ժամանակացույցի ձևերը.»:

Հոդված 2. Օրենքի 11-րդ հոդվածի 1-ին մասի 6-րդ կետում «որի կարգն ու չափանիշները» բառերը փոխարինել «ընդ որում, ամենամյա ծրագրի` ըստ մարզերի և աշխատանք փնտրող առանձին խմբերի (շահառուների) բաշխման կարգն ու չափանիշները» բառերով:

Հոդված 3. Օրենքի 22-րդ հոդվածի 1-ին մասը լրացնել նոր` 13-րդ, 14-րդ և 15-րդ կետերով հետևյալ բովանդակությամբ.
«13) անձի բնակչության սոցիալական պաշտպանության հաստատության (մանկատան) շրջանավարտ հանդիսանալու հանգամանքը.
14) Հայաստանի Հանրապետության պաշտպանության մարտական գործողությունների կամ մարտական հերթապահության կամ հատուկ առաջադրանք կատարելու ժամանակ զոհված (մահացած) զինծառայողի ընտանիքի անդամ (ամուսին, երեխա, հայր, մայր, քույր, եղբայր, տատ, պապ) հանդիսանալու հանգամանքը.
15) երկարամյա ծառայության զինվորական կենսաթոշակ ստացող անձ հանդիսանալու հանգամանքը:»:

Հոդված 4. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

1. Անհրաժեշտությունը
««Զբաղվածության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագիծը (այսուհետ` նախագիծ) մշակվել է՝ հիմք ընդունելով ՀՀ Սահմանադրության 6-րդ հոդվածի 2-րդ մասի դրույթները, ինչպես նաև իրավակիրառ պրակտիկայում վեր հանված խնդիրները:

2. Ընթացիկ իրավիճակը և տվյալ բնագավառում իրականացվող քաղաքականությունը 
ՀՀ Սահմանադրության 6-րդ հոդվածի 2-րդ մասի դրույթների համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: ««Զբաղվածության մասին» ՀՀ օրենքով (այսուհետ` օրենք) ՀՀ կառավարության կողմից լիազորված պետական մարմնին, այն է՝ ՀՀ աշխատանքի և սոցիալական հարցերի նախարարությանը, վերապահված չէ նույն օրենքի կիրարկումն ապահովող՝ ՀՀ կառավարության 2014թ. ապրիլի 17-ի N 534-Ն որոշմամբ սահմանված իրավահարաբերությունները կանոնակարգելու նպատակով ենթաօրենսդրական նորմատիվ իրավական ակտ ընդունելու իրավասություն:

3. Կարգավորման նպատակը և բնույթը 
Նախագծով առաջարկվում է`
· լիազորված մարմնին վերապահել զբաղվածության կարգավորման ամենամյա պետական ծրագրի իրականացումն ապահովող ենթաօրենսդրական նորմատիվ իրավական ակտեր ընդունելու իրավասություն: Մասնավորապես, նշված լիազորությամբ հնարավոր կլինի ՀՀ աշխատանքի և սոցիալական հարցերի նախարարի նորմատիվ հրամանով հաստատել աշխատանք փնտրող անձանց կարիքների գնահատման հարցաթերթիկի, ամփոփ եզրակացության ձևերը, աշխատանք փնտրող անձանց զբաղվածության ապահովման անհատական ծրագրի, անհատական ծրագրի իրականացման վերաբերյալ երկկողմ պայմանագրի, զբաղվածության պետական ծրագրերի իրականացման նպատակով կնքվող պայմանագրերի, ներկայացվող տեղեկանքների, տրվող ուղեգրերի օրինակելի ձևերը և այլ անհրաժեշտ կանոնակարգող նորմեր,
· զբաղվածության կարգավորման ամենամյա պետական ծրագրի բաշխումը` ըստ տարածքների, չսահմանել ՀՀ կառավարության որոշմամբ, քանի որ պայմանավորված տարածքներում տնտեսության իրավիճակային, չնախատեսված զարգացումներով անհրաժեշտ է լինում առանձին տարածքներում արագ մեծացնել կամ փոքրացնել նախատեսված ծրագրերի թիվը, որը գործող ընթացակարգերով արագ կազմակերպել հնարավոր չէ (գործընթացն իրականացվում է Կառավարության որոշման մեջ փոփոխություններ կատարելու միջոցով): Ելնելով աշխատաշուկայի պահանջարկից նման անհրաժեշտություն տարվա մեջ կարող է առաջանալ մի քանի անգամ և յուրաքանչյուր  անգամ փոփոխությունների գործընթացը ձգվում է մեկ և ավելի ամիս: Արդյունքում, հնարավոր չի լինում զբաղվածության կարգավորման պետական ծրագրերի միջոցով արագ արձագանքել տնտեսության զարգացումներին և ծրագրեր իրականացնել այն տարածքներում, որտեղ դրա պահանջը տարվա ընթացքում առաջանում է,  
· աշխատաշուկայում անմրցունակության որոշարկման չափանիշները լրացնել նոր չափանիշներով. այն է` անձի բնակչության սոցիալական պաշտպանության հաստատության (մանկատան) շրջանավարտ հանդիսանալը, Հայաստանի Հանրապետության պաշտպանության մարտական գործողությունների ժամանակ զոհված (մահացած) զինծառայողի ընտանիքի անդամ (ամուսին, երեխա, հայր, մայր, քույր, եղբայր, տատ, պապ) հանդիսանալու հանգամանքը, ինչպես նաև երկարամյա ծառայության զինվորական կենսաթոշակ ստացող անձ հանդիսանալու հանգամանքը: Ընդ որում, աշխատաշուկայում անմրցունակ դարձած անձանց թվաքանակի ավելացումը չի նախատեսում լրացուցիչ ֆինանսական միջոցներ:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:

5. Ակնկալվող արդյունքը
Նախագծի ընդունմամբ ակնկալվում է`
· հստակեցնել լիազորված մարմնի իրավասությունները, որը հնարավորություն կտա ընդունելու օրենքից բխող ենթաօրենսդրական նորմատիվ իրավական ակտեր,
· զբաղվածության կարգավորման ամենամյա պետական ծրագրի բաշխումը` ըստ տարածքների, դարձնել առավել ճկուն ու հասցեական և աշխատաշուկայի փոփոխություններին արագ արձագանքող, այդպիսով ծրագրերը դարձնելով առավել թիրախավորված և, որպես արդյունք, բարելավելով կատարողականի ցուցանիշները,
· աշխատաշուկայում անմրցունակության որոշարկման չափանիշները լրացնել նոր չափանիշներով:  




ՏԵՂԵԿԱՆՔ
««ԶԲԱՂՎԱԾՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ 
ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


««Զբաղվածության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի ընդունման կապակցությամբ պետական կամ տեղական ինքնակառավարման բյուջեում եկամուտների և ծախսերի ավելացում կամ նվազեցում չի նախատեսվում:







Ա Մ Փ Ո Փ Ա Թ Ե Ր Թ 
««ԶԲԱՂՎԱԾՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	հ/հ
	Առաջարկության հեղինակը,
գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ շրջակա միջավայրի նախարարություն
2019-11-05,
N 1/11/1294-2019 գրություն
	Առաջարկություններ չկան:
	
	

	2.
	ՀՀ բարձր տեխնոլոգիական արդյունաբերության նախարարություն
2019-11-05,
N01/16․1/11657-2019 գրություն
	Առաջարկություններ չկան:
	
	

	3.
	ՀՀ առողջապահության նախարարություն
2019-11-12,
NԱԹ/11.1/18581-19 գրություն
	Առաջարկություններ չկան:
	
	

	4. 
	ՀՀ կրթության, գիտության, մշակույթի և սպորտի նախարարություն
2019-11-12,
N01/10.2/26229-19 գրություն
	Առաջարկվում է Նախագծի  3-րդ հոդվածը շարադրել հետևյալ խմբագրությամբ.
«Հոդված 3. Օրենքի 21-րդ հոդվածի 4.2-րդ մասից հանել «մինչև երեխայի երկու տարին լրանալը» բառերը:
Նշված առաջարկությունը ներկայացվում է նկատի ունենալով, որ մինչև երեք տարեկան երեխայի խնամքի արձակուրդում գտնվող աշխատանք փնտրող անձի աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար ՀՀ կառավարության սահմանած կարգով աջակցության իրավունք ունենալը կօժանդակի ծնելիության խրախուսմանը, երեխայի խնամքի ապահովմանն ու ընտանիքի ամրապնդմանը:
	Ընդունվել է ի գիտություն: ՀՀ կառավարության 2019թ. սեպտեմբերի 30-ի N 1290-Լ որոշմամբ հաստատված Զբաղվածության կարգավորման 2020թ. պետական ծրագրով արդեն իսկ հաստատվել է ծրագրում ընդգրկվելիք շահառուների թիվը և անհրաժեշտ ֆինանսական միջոցների չափը: Միաժամանակ, Ձեր առաջարկությունը կարող է քննարկվել    Զբաղվածության կարգավորման 2021թ. պետական ծրագրի մշակման շրջանակներում:
	

	5.
	ՀՀ ֆինանսների նախարարություն
2019-11-13,
N01/11-1/18630-2019 գրություն 
	Առաջարկություններ չկան:
	


	





	6.
	ՀՀ տարածքային կառավարման և ենթակառուցվածքների նախարարություն
2019-11-14,
N01/21.1/19844-19 գրություն
	Առաջարկություններ չկան:
	
	

	7.
	ՀՀ էկոնոմիկայի նախարարություն
2019-11-14,
N 01/11359-2019 գրություն
	Առաջարկություններ չկան:
	
	

	8. 
	ՀՀ պաշտպանության նախարարություն
2019-11-16,
NՊՆ/510/2494-2019 գրություն
	 Առաջարկում ենք նախագծի՝
 1. 4-րդ հոդվածում`	
 1) «22-րդ հոդվածը» բառերը փոխարինել «22-րդ հոդվածի 1-ին մասը» բառերով,	

 2) լրացվող 14-րդ կետում «գործողությունների» բառից հետո լրացնել «կամ մարտական հերթապահության կամ հատուկ առաջադրանք կատարելու» բառերը,	

 2. զինվորական ծառայությունից երկարամյա ծառայության զինվորական կենսաթոշակի իրավունքով արձակված նախկին զինծառայողների աշխատանքային իրավունքի ապահովման նկատառումներից ելնելով առաջարկում ենք քննարկել 22-րդ հոդվածի 1-ին մասում հետևյալ բովանդակությամբ նոր լրացման կատարման հնարավորությունը.	
  «15)երկարամյա ծառայության զինվորական կենսաթոշակ ստացող անձ հանդիսանալու հանգամանքը:»:	
	
1. 
1) Ընդունվել է:



2) Ընդունվել է:






2. Ընդունվել է:
	
1. 
1) Նախագծի 4-րդ հոդվածը վերախմբագրվել է:

2)  Նախագծի 4-րդ հոդվածով լրացվող 14-րդ կետը վերախմբագրվել է:




2. Նախագծի 4-րդ հոդվածը վերախմբագրվել է և լրացվել նոր` 15-րդ կետով:


	9.
	ՀՀ արդարադատության նախարարություն
2019-12-,
N  գրություն
	  1. ««Զբաղվածության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի 3-րդ հոդվածով նախատեսվող փոփոխության արդյունքում մինչև երեք տարեկան երեխայի խնամքի արձակուրդում գտնվող աշխատանք փնտրող անձի՝ մինչև երեխայի երկու տարին լրանալը աշխատանքի վերադառնալու դեպքում երեխայի խնամքն աշխատանքին զուգահեռ կազմակերպելու համար աջակցություն ստանալու իմպերատիվ իրավունքը դառնում է հայեցողական, ինչը, կարծում ենք՝ ունի լրացուցիչ հիմնավորման կարիք: Նկատի ունենալով, որ այս մասով հիմնավորում ներկայացված չէ, գտնում ենք, որ նախագիծն ունի լրացուցիչ հիմնավորման կարիք:

   2. Նախագծի 4-րդ հոդվածում «22-րդ հոդվածը» բառերն անհրաժեշտ է փոխարինել «22-րդ հոդվածի 1-ին մասը» բառերով:

   3. Նախագծում անհրաժեշտ է նախատեսել անցումային դրույթ, որով կսահմանվի նախագծի 1-ին հոդվածով նախատեսվող ենթաօրենսդրական ակտերի ընդունման ժամկետները՝ համաձայն «Նորմատիվ իրավական ակտերի մասին» ՀՀ օրենքի 13-րդ հոդվածի 5-րդ մասի պահանջների:

	1. Ընդունվել է:





























2.  Ընդունվել է:





3. Ընդունվել է ի գիտություն: Նախագծի 1-ին հոդվածով նախատեսվող ենթաօրենսդրական ակտերն արդեն իսկ ընդունված են ՀՀ աշխատանքի և սոցիալական հարցերի նախարարի 2014թ. հունիսի 30-ի N 79-Ն հրամանով: Նախագծով  առաջարկվում է լիազորված մարմնին վերապահել անհրաժեշտության դեպքում նոր իրավական ակտեր ընդունելու կամ արդեն իսկ ընդունված ակտերում փոփոխություններ կատարելու  լիազորություն`  հիմք ընդունելով ՀՀ Սահմանադրության 6-րդ հոդվածի 2-րդ մասի դրույթները, համաձայն որի Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	1.Նախագծի հիմնավորումը վերախմբագրվել է:



























2.  Նախագծի 4-րդ հոդվածը վերախմբագրվել է:



 

	10.
	Պետական եկամուտների կոմիտե
2019-11-08,
N/3-3/70145-2019 գրություն
	Առաջարկություններ չկան:
	
	

	11.
	ՀՀ մարդու իրավունքների պաշտպան
2019-11-26,
N01/13.6/6208-19 գրություն
	1.  Նախագծի 3-րդ հոդվածով նախատեսվում է հանել զբաղվածության ամենամյա ծրագրերի տեղաբաշխումը՝ ըստ տարածքների: Մինչդեռ, գործող օրենսդրությամբ ևս առկա են նույն կարգավորումները: Այսպես, «Զբաղվածության մասին» ՀՀ օրենքի 11-րդ հոդվածի 1-ին մասի 7-րդ կետի համաձայն՝ Լիազորված մարմինը տեղաբաշխում է ամենամյա ծրագիրը` ըստ մարզերի, տարածքների և աշխատանք փնտրող անձանց առանձին խմբերի (շահառուների):
Այսպիսով, ներկայացվածի համադրությունից ստացվում է, որ առկա է անհամապատասխանություն Նախագծի լուծումների, հիմնավորումների և գործող օրենսդրության միջև: Մի կողմից Նախագծով նախատեսվում է ամենամյա պետական ծրագրերի տեղաբաշխումն՝ ըստ տարածքների լիազորված մարմնի կողմից այլևս չիրականացնել, մյուս կողմից Նախագծով հիմնավորվում է, որ Նախագծի կարգավորումներով նախատեսվում է այն իրականացնել, ինչն արդեն իսկ առկա է գործող օրենսդրությամբ:
Հիմք ընդունելով վերոգրյալը՝ անհրաժեշտ է վերանայել Նախագծի կարգավորումներն ու հիմնավորումները՝ ներկայացված նկատառումներին համապատասխան:

2. Հարկ է նշել, որ ի տարբերություն գործող կարգավորման, որով նախատեսվում է մինչև երեք տարեկան երեխայի խնամքի արձակուրդում գտնվող աշխատանք փնտրող անձի նշված դեպքում աջակցության իրավունքը՝ Նախագծի 3-րդ հոդվածով տրված ձևակերպումից ստացվում է, որ նույն անձը տվյալ դեպքում կարող է նաև չստանալ այդ աջակցությունը: Այսինքն, Նախագծով երաշխավորված իրավունքից անցում է կատարվում ոչ իմպերատիվ ձևակերպման:
Հիմք ընդունելով վերոգրյալը՝ անհրաժեշտ է Նախագծից հանել դրա 3-րդ հոդվածով ամրագրված փոփոխությունը՝ պահպանելով գործող կարգավորումը:

3. Առաջարկվում է որպես աշխատաշուկայում գործազուրկի անմրցունակության որոշարկման չափանիշ Նախագծի 4-րդ հոդվածով նախատեսել երեխաների խնամք և պաշտպանություն իրականացնող այլ հաստատությունների շրջանավարտ լինելու հանգամանքը ևս:

























4. Նախագծի 4-րդ հոդվածում կիրառվում են «հարազատ քույր» և «հարազատ եղբայր» եզրույթները:
Առաջարկում ենք «հարազատ քույր» և «հարազատ եղբայր» եզրույթները փոխարինել համապատասխանաբար «քույր» և «եղբայր» եզրույթներով կամ «հարազատ» բառից հետո ավելացնել «համահայր կամ համամայր» բառերը, ինչի արդյունքում քննարկվող դրույթում կընդգրկվի նաև համահայր կամ համամայր քույր կամ եղբայր լինելու հանգամանքը:
	1. Ընդունվել է:














































2. Ընդունվել է: 
























3. Չի ընդունվել, քանի որ երեխաների խնամք և պաշտպանություն իրականացնող հաստատությունների շահառուները, բացի մանկատներից, շրջանավարտ չեն համարվում: Նրանց գերակշիռ մասն ունեն կենսաբանական ընտանիք, ծնողներ կամ խնամակալներ: Համաձայն ՀՀ օրեսդրության` խնամք և պաշտպանություն իրականացնող հաստատությունների տիպ  է սահմանված նաև ցերեկային խնամքի ծառայությունը, երեխայի աջակցության կենտրոնը, որտեղ երեխաներին տրամադրվող  ծառայության հիմնական նպատակը կյանքի դժվարին իրավիճակում հայտնված երեխայի վերականգնումն է: Հետևաբար, կյանքի դժվարին վիճակում գտնվելու հանգամանքը դեռևս հիմք չէ նրանց աշխատաշուկայում  անմրցունակ ճանաչելու համար: 

4. Ընդունվել է:
	1. Նախագծի 2-րդ հոդվածը վերախմբագրվել է:












































2.Նախագիծը վերախմբագրվել է:

























 


































4. Նախագծի 4-րդ հոդվածով լրացվող 14-րդ կետը վերախմբագրվել է:

	12.
	Հայաստանի Արհմիությունների կոնֆեդերացիա
2019-11-19,
N  05-02/53 գրություն
	Առաջարկություններ չկան:
	
	

	13.
	Վարչապետի աշխատակազմի սոցիալական հարցերի վարչություն
2020-01-08,
N  02/11.4/58699-2019 գրություն


	1.  ՀՀ կառավարության 17.04.2014թ. N 534-Ն որոշման N13 հավելվածով կարգավորված է գործազուրկին այլ վայրում աշխատանքի տեղավորման աջակցության տրամադրման ծրագիրը, որով սահմանվում են նաև հավելման չափերը: Նշվածը որպես լիազորված մարմնի իրավասություն սահմանելը հիմնավոր չէ և գտնում ենք ոչ նպատակահարմար:
2. 
2. Վերանայման կարիք ունի նախագծի 3-րդ հոդվածը, քանի որ նման ձևակերպումը
հակասում է իրավական որոշակիության սկզբունքին:

3. Առաջարկում ենք ամբողջությամբ վերանայել «Զբաղվածության մասին» օրենքի 22-րդ հոդվածով սահմանված անմրցունակության որոշարկման չափանիշները, համադրել ՀՀ կառավարության 17.04.2014թ. N 534-Ն որոշման 14-րդ հավելվածով սահմանված անմրցունակության ճանաչման հիմքերի հետ՝ հաշվի առնելով այն,որ վերջինիս ընդունման համար հիմք է հանդիսացել «Զբաղվածության մասին» օրենքի 22-րդ հոդվածի 2-րդ մասը:








4. Նախագծի 4-րդ հոդվածով ավելացվում են անմրցունակության որոշարկման չափանիշները, ինչի արդյունքում ավելանալու է զբաղվածության ծրագրերից օգտվողների թիվը: Ուստի անհրաժեշտ է նշել դրա ֆինանսական գնահատականը:

	1. Չի ընդունվել, քանի որ ՀՀ կառավարության 17.04.2014թ. N 534-Ն որոշման N 13 հավելվածի 16-րդ կետի 4-րդ ենթակետում  նշված է, որ ըստ մասնագիտությունների աշխատավարձի հավելման չափերը սահմանում է նախարարը:



2.  Ընդունվել է: 





3. Չի ընդունվել: «Զբաղվածության մասին» օրենքի 22-րդ հոդվածով սահմանվում են անմրցունակության որոշարկման չափանիշները: Հիմք ընդունելով օրենքով նախատեսված չափանիշները` ՀՀ կառավարության N 534-Ն որոշմամբ տրվում է աշխատաշուկայում գործազուրկին անմրցունակ ճանաչելու պայմանները: Հետևաբար, օրենքով նախատեսված դրույթները ՀՀ կառավարության որոշմամբ նախատեսված դրույթների հետ համադրելու անհրաժեշտություն չկա:

4.  Ընդունվել է ի գիտություն:  Անմրցունակության որոշարկման չափանիշների ավելացումը չի ենթադրում, որ  զբաղվածության ծրագրերից օգտվողների թիվը կավելանա և լրացուցիչ ֆինանսական միջոցների անհրաժեշտություն կլինի:
Միաժամանակ, նախագծի հիմնավորումը այդ մասով լրամշակվել է: 
	













2. Նախագիծը վերախմբագրվել է:


	14.
	Նախագիծը տեղադրվել է www.e-draft.am կայքում` հանրային քննարկման նպատակով
	Առաջարկություններ չեն ստացվել:
	Ընդունվել է ի գիտություն:
	



	




